
In memoria
da cussglier naziunal Andrea Vital

(mort als 13 october 1943 in seis 89avel an)

Ingio già blers sun its a reposar,
là sül sunteri cla teis lö patern,
hast uoss' eir tü chattà il pos etern,
cha'l Tuotpussant vulet at preparar.

Cun bainplaschair ha'l vis teis operar,
il quai sortiva our d'ün rieh intern,
sco ta lavur per nos linguach matern,
chi sco exaimpel po per tuots restar.

E que cha hast presto per tia val,
noss' Engiadina, per teis char Grischun
e per il bain d'la patri' in general,

da que ün hom da vaglia be ais bun.
Uschè sco vair e bun confederà
est tü passà aint ill' eternità.

